
КОМИ РЕСПУБЛИКАСА ВЕСЬКӦДЛАН КОТЫРЛÖН
Ш У Ö М
Уна патераа керкаясын ӧтувъя эмбур капитальнӧя дзоньталӧм кузя дінму уджтас  збыльмӧдан недыр кадся (куим воӧдз кадӧн) планъяс вынсьӧдан пӧрадок вынсьӧдӧм йылысь
Коми Республикаса Веськӧдлан котыр шуис: 
Уна патераа керкаясын ӧтувъя эмбур капитальнӧя дзоньталӧм котыртӧм йылысь Россия Федерацияса Оланін кодекслӧн 168 статьяса 7 юкӧн да “Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь” Коми Республикаса Оланпас подув вылын Коми Республикаса Веськӧдлан котыр шуис:

1. Вынсьӧдны Уна патераа керкаясын ӧтувъя эмбур капитальнӧя дзоньталӧм кузя дінму уджтас збыльмӧдан недыр кадся (куим воӧдз кадӧн) планъяс вынсьӧдан пӧрадок содтӧд серти.

2. Тайӧ шуӧмыс вынсялӧ сійӧс официальнӧя йӧзӧдан лунсянь.
3. Тайӧ шуӧм збыльмӧдӧм бӧрся видзӧдны Коми Республикалӧн архитектура, стрӧитчӧм да коммунальнӧй овмӧсса министр В.П. Кучеринлы.
Коми Республикаса Юралысь                                                                В. Гайзер

Сыктывкар  

2013 вося ӧшым тӧлысь 30 лун

574 № 

ВЫНСЬӦДӦМА

Коми Республикаса Веськӧдлан котырлӧн
2013 во тӧвшӧр тӧлысь 30 лунся 574 №-а шуӧмӧн
(содтӧд)
Уна патераа керкаясын ӧтувъя эмбур капитальнӧя дзоньталӧм кузя дінму уджтас  збыльмӧдан недыр кадся (куим воӧдз кадӧн) планъяс вынсьӧдан
ПӦРАДОК

1.  Уна патераа керкаясын ӧтувъя эмбур капитальнӧя дзоньталӧм кузя дінму уджтас  збыльмӧдан недыр кадся (куим воӧдз кадӧн) планъяс (водзӧ – Збыльмӧдан планъяс) вынсьӧдан тайӧ пӧрадоксӧ лӧсьӧдӧма Россия Федерацияса Оланін кодекслӧн 168 статьяса 7 юкӧн да “Коми Республика мутасын уна патераа керкаясын ӧтувъя эмбур капитальнӧя дзоньталӧм котыртӧм йылысь” Коми Республикаса Оланпас олӧмӧ пӧртӧм могысь да урчитӧ Збыльмӧдан планъяс лӧсьӧдӧмын да вынсьӧдӧмын лыд, сюрӧс, кад дінӧ корӧмъяс.

2.  Збыльмӧдан планъяс лӧсьӧдӧмсӧ веськӧдӧма уна патераа керкаясын ӧтувъя эмбур капитальнӧя дзоньталан кад,  уна патераа керкаясын ӧтувъя эмбур капитальнӧя дзоньталӧмын могмӧсъяс да (либӧ) уджъяс стӧчмӧдӧм вылӧ, уна патераа керкаясын ӧтувъя эмбур капитальнӧя дзоньталӧмын канму отсӧг, муниципальнӧй отсӧг сикассӧ да ыдждасӧ арталӧм вылӧ.

3. Збыльмӧдан планъяс лӧсьӧдӧны ӧти во кежлӧ.

4. Збыльмӧдан планъяс дасьтӧмӧ да вынсьӧдӧмӧ пырӧны татшӧм тшупӧдъяс:

Коми Республикаса муниципальнӧй районъясын да кар кытшъясын меставывса асвеськӧдлан органъясӧн (водзӧ – меставывса асвеськӧдлан органъяс) Уна патераа керкаясын ӧтувъя эмбур капитальнӧя дзоньталӧм кузя муниципальнӧй уджтасъяс збыльмӧдан планъяслысь (водзӧ – Муниципальнӧй уджтасъяс збыльмӧдан  планъяс) балаяс лӧсьӧдӧм;  

меставывса асвеськӧдлан органъясӧн Муниципальнӧй уджтасъяс збыльмӧдан  планъяс вынсьӧдӧм;

Коми Республикаын Збыльмӧдан планъяслысь балаяссӧ лӧсьӧдӧм;

Збыльмӧдан планъяс Коми Республикаса Веськӧдлан котырӧн вынсьӧдӧм.

5. Меставывса асвеськӧдлан органъяс лӧсьӧдӧны да вынсьӧдӧны Муниципальнӧй уджтасъяс збыльмӧдан планъяс быд во планируйтан во водзын мунысь волӧн сора тӧлысь 1 лунӧдз.  Меставывса асвеськӧдлан органъясӧн вынсьӧдӧм Муниципальнӧй уджтасъяс збыльмӧдан планъяс планируйтан во водзын мунысь волӧн сора тӧлысь 15 лунӧдз сетӧны найӧ Коми Республикаса архитектура, стрӧитчӧм да коммунальнӧй овмӧс министерствоӧ (водзӧ – Министерство).
6.  Меставывса асвеськӧдлан органъясӧн сетӧм Муниципальнӧй уджтасъяс збыльмӧдан планъяс подув вылын налӧн воӧмсянь тӧлысьӧн Министерство лӧсьӧдӧ локтан кадколаст кежлӧ збыльмӧдан план бала да мӧдӧдӧ видлалӧм вылӧ Коми Республикаса Веськӧдлан котырӧ пӧрадок серти, кутшӧмӧс урчитӧма Коми Республикаса инӧда акт балаяс Коми Республикаса Веськӧдлан котырӧ дасьтӧм да пыртӧм вылӧ.

7. Коми Республикаса Веськӧдлан котыр урчитӧм пӧрадок серти видлалӧ да вынсьӧдӧ Министерствоӧн дасьтӧм збыльмӧдан план баласӧ.

8. Збыльмӧдан планъяс да Муниципальнӧй уджтасъяс збыльмӧдан планъяс тшӧт вылӧ босьтӧны:

1) урчитӧм пӧрадок серти уна патераа керкаяс аварийнӧйӧн шуӧм бӧрын лыдысь петкӧдӧм либӧ уна патераа выль керкаяс стрӧитӧм, кутшӧмъясӧс колӧ киритны (пыртны) колана уджтасӧ;

2) колана уджтасӧ пыртӧм уна патераа керкаясын ӧтувъя эмбур капитальнӧя дзоньталӧм кузя могмӧсъяс да (либӧ) уджъяс лыддьӧг вежӧм;

3) колана уджтасӧ пыртӧм уна патераа керкаясын ӧтувъя эмбур капитальнӧя дзоньталан кад вежӧм;

4) уна патераа керкаясын ӧтувъя эмбур капитальнӧя дзоньталӧмын канму отсӧг, муниципальнӧй отсӧг сикас да ыджда вежӧм;

5)  Збыльмӧдан планъясӧ да Муниципальнӧй уджтасъяс збыльмӧдан планъясӧ колана вежсьӧмъяс пыртӧм вылӧ мукӧд подув.

9. Муниципальнӧй уджтасъяс збыльмӧдан планъяссӧ лӧсьӧдӧны быд уна патераа керкалы лӧсьӧдӧм фактическӧй сметаяс серти.

10. Збыльмӧдан планъяс да Муниципальнӧй уджтасъяс збыльмӧдан планъяс лӧсьӧдӧны кыдзи колана уджтасъясысь мӧд во вылӧ актуализированнӧй выпискаяс юкӧдъяс да содтӧд серти. Збыльмӧдан планъясын да Муниципальнӧй уджтасъяс збыльмӧдан планъясын колӧ индыны татшӧм мыччӧдъяс:

1) капитальнӧя дзоньталӧм кузя уджъяс нуӧдан планӧвӧй кадколаст (во/квартал);

2) муниципальнӧй юкӧн, кӧні сулалӧ уна патераа керкаыс;

3) уна патераа керкалӧн инпас либӧ уна патераа керкалӧн мукӧд ӧткодялантор(ъяс);

4) капитальнӧя дзоньталӧм кузя удж/могмӧс сикас, ӧтувъя эмбур объектлысь техническӧй/конструкция элементъяссӧ индӧмӧн.

11.  Коми Республикаса Веськӧдлан котырӧн вынсьӧдӧм Збыльмӧдан плансӧ сійӧс вынсьӧдӧмсянь 20 уджалан лунӧн Министерство пыртӧ “Ӧтуввез” юӧртан да телекоммуникационнӧй везйӧ урчитӧм пӧрадок серти.

Третьякова О., 5066 пас

